
To‘plamdagi juz’iy va orfografik xatolar hamda ma’lumotlarning aniqligi 

uchun mualliflar mas’uldirlar  

Bo‘lajak tibbiyot xodimlarini klinik laborator diagnostika bo‘yicha amaliy 

ko‘nikmalarini rivojlantirish, ularning klinik sharoitlarda qo‘llaniladigan texnikalar va 

metodlarni mukammal o‘zlashtirishlari uchun zarurdir. Amaliy ko‘nikmalar — 

jarrohlik protseduralari, nogironlarni reabilitatsiya qilish, diagnostika va muolajalarni 

samarali o‘tkazish uchun muhim ahamiyatga ega. 

Klinik laborator diagnostika fanini o‘qitishda amaliy ko‘nikmalarni rivojlantirish 

asosida ta’limni tashkil etish metodikasini takomillashtirishda interaktiv elektron 

ta’lim resursidan foydalanishni maqsadga muvofiq deb bildik. Interaktiv elektron 

ta’lim resursining afzalligi shundaki, o‘qituvchi og’zaki tushuntiradigan amaliy va 

laboratoriya jarayonlarini kompyuterda Interaktiv elektron ta’lim resursidan 

foydalanib bir necha daqiqada ko‘rsatish mumkin. Dars jaryonida yutilgan vaqt 

hisobiga interaktiv usullardan, didaktik o‘yinlardan foydalanish va talabalarga ularni 

bilim darajasini oshirib borishga undaydigan vazifalarni berib borish kerak. Shunday 

qilib biz taklif qilayotgan o‘qitish metodikasi bir vaqtning o‘zida dars mavzusini 

an’anaviy va noan’anaviy tarzda tashkil etishni taqozo etadi. 

        Bu o‘z navbatida, o‘qituvchilarni talabalarning amaliy, laboratoriya 

topshiriqlarini bajarish tayyorgarligini yuqori saviyada tashkil qilishlarini taminlaydi.  

Talabalarga ushbu vazifalarni bajrishda interaktiv elektron ta’lim resursining barcha 

imkoniyatlaridan foydalanish tavsiya etiladi.  

Darsga va kasbiy bilimlarni o‘zlashtirish jarayonlariga ijobiy munosabatlarni 

tarkib toptirish hamda rivojlantirish vositalarini tanlash; talabalarda yangilanishlarga 

bo‘lgan intiluvchanligini va qiziqishlarini namoyon qiluvchi motivatsiyalarni belgilash 

keltirilgan. 

  Foydalanilgan adabiyotlar 

1. Сатторов Э. Н., Эрмаматова З. Э., “О восстановлении решений 

однородной системы уравнений Максвелла в области по иx значениям на куске 

границы”, Изв. вузов. 

2. Tayloqov N.I. Rustamov N.R. “Klinik laborator diagnostika” fanidan 

elektron darslik. Oliy o‘quv yurtlari uchun // O‘zbekiston respublikasi davlat patent 

idorasi. Guvohnoma DGU 01050.  13.02.2006 y. 

ЗАМОНАВИЙ БОШҚАРУВ СТРАТЕГИЯЛАРИ ВА ИСТИҚБОЛЛАРИ 

М.Абдуллаева 

                   Андижон вилояти педагогик маҳорат  

маркази профессори  

                           

Аннотация: Мазкур мақолада замонавий бошқарув тизимининг моҳияти, 

унинг асосий стратегиялари ва келажак истиқболлари таҳлил қилинган. Рақамли 

иқтисодиёт, инновация, инсон капитали ва барқарор ривожланиш тамойиллари 

асосида таълим ташкилотларида  самарадорликни ошириш йўллари кўрсатилган. 

Шунингдек, менежмент соҳасидаги янги тенденциялар ва уларнинг миллий 

иқтисодиётдаги аҳамияти ёритилган. 

Мазкур мақолада муаллиф айнан замонавий бошқарув стратегияларини ва 

унинг истиқболларини ёритишга харакат қилган. 

Калит сўзлар: бошқарув, стратегия, инновация, рақамли трансформация, 

инсон ресурси, барқарор ривожланиш, менежмент истиқболлари  

Бугунги кунда жаҳон иқтисодиёти ва ижтимоий ҳаётда кечаётган тезкор 

ўзгаришлар бошқарув жараёнларига ҳам катта таъсир кўрсатмоқда. Глобал 

рақобат муҳитида ҳар бир ташкилот фақат ресурслардан самарали фойдаланиш 

орқали эмас, балки тўғри бошқарув стратегияси орқали устунликка эришиши 

мумкин. Шу нуқтаи назардан, замонавий бошқарув стратегияларини яратиш ва 

уларни амалга ошириш ташкилотнинг узоқ муддатли барқарор ривожланишини 

таъминлайди. Глобал рақобат, тез ўзгараётган технологиялар ва бозор талаблари 

шароитида самарали бошқарув тизимини йўлга қўйиш ҳар бир таълим 

ташкилоти учун ҳал қилувчи аҳамиятга эга. Замонавий бошқарув анъанавий 

усуллардан фарқли равишда инновация, рақамли технологиялар ва инсон 

капиталига таянади. 

Замонавий бошқарув стратегияси - бу таълим ташкилотининг узоқ муддатли 

мақсадларини белгилаш ва уларга эришиш учун ресурсларни самарали 

тақсимлаш тизимидир. Замонавий бошқарувда анъанавий маъмурий ёндашувлар 

ўрнини инновацион, рақамли ва инсон марказли ёндашувлар эгалламоқда. 

 Ҳозирги менежмент назариясида қуйидаги стратегик йўналишлар устувор 

аҳамият касб этмоқда: 

 Рақамли трансформация стратегияси — ташкилот фаолиятида рақамли 

технологиялардан фойдаланиш орқали самарадорликни ошириш. 

 Инновацион бошқарув стратегияси — янги ғоя ва технологияларни амалиётга 

жорий этиш орқали рақобатбардошликни таъминлаш. 

 Инсон капиталини ривожлантириш стратегияси — ходимларнинг билим ва 

кўникмаларини доимий такомиллаштириш. 

 Барқарор ривожланиш стратегияси (ESG) — иқтисодий фойдани ижтимоий 

ва экологик масъулият билан уйғунлаштириш. 

  Замонавий бошқарувда рақамли ва инновацион ёндашувлар 

XXI аср бошқарувида рақамли технологиялар етакчи ўринни эгаллади. 

Рақамли трансформация корхоналарга ишлаб чиқариш жараёнларини 

автоматлаштириш, маълумотларни таҳлил қилиш ва стратегик қарорларни тез 

қабул қилиш имконини беради. 

Масалан, сунъий интеллект (AI), Big Data, Cloud Computing ва IoT каби 

технологиялар раҳбарларга бозор тенденцияларини олдиндан башорат қилиш 

имконини яратади. 

Инновацион бошқарув эса жамоаларда янгилик яратиш муҳитини 

шакллантиради. Бу жараёнда “design thinking”, “lean startup” ва “agile 

management” усуллари кенг қўлланилади. Улар орқали ташкилот мослашувчан, 

тезкор ва мижоз эҳтиёжларига жавоб бера оладиган тизимга айланади. 

Инсон ресурсларини стратегик бошқариш 

Замонавий бошқарувда инсон капитали асосий рақобат устунлиги 

ҳисобланади. Шу боис раҳбарлар ходимларнинг мотивацияси, ижодкорлигини 

оширишга йўналтирилган стратегияларни амалга оширишлари зарур. 

Асосий тамойиллар қуйидагилардан иборат: 

 компетенциялар асосида ишга қабул қилиш; 

 доимий ўқитиш ва малака ошириш тизими; 

 самарадорликка асосланган баҳолаш тизими; 

 корпоратив маданият ва қийматлар сиёсати; 

 уларга мотивация бериш ва шахсий ривожланишини қўллаб-қувватлаш; 

 Талантлар билан ишлаш, корпоратив маданиятни мустаҳкамлаш. 

Замонавий бошқарувнинг истиқболли йўналишлари 

Яқин келажакда менежмент соҳасида қуйидаги тенденциялар устувор 

бўлиши кутилмоқда: 

1. Сунъий интеллект ва автоматлаштириш – қарор қабул қилиш жараёнларини 

интеллектуал тизимлар орқали қўллаб-қувватлаш. 

2. Масофавий ва гибрид иш тизимлари – пандемия тажрибасидан кейин онлайн 

бошқарув шакллари тобора оммалашмоқда. 

3. Маълумотларга асосланган менежмент (Data-driven management) – 

стратегик қарорлар аниқ маълумот таҳлилига асосланади. 

4. Эмоционал интеллект ва soft skills – раҳбар шахсининг мулоқот, мотивация ва 

жамоа бошқариш қобилияти муҳим аҳамият касб этади. 

5. Барқарор ривожланиш ва корпоратив жавобгарлик – ижтимоий ва экологик 

омилларни ҳисобга олган бошқарув моделлари кенг қўлланилади. 

Замонавий бошқарув стратегиялари рақамли иқтисодиёт ва инновация 

даврида ташкилотларнинг барқарор ривожланиши учун муҳим асос 

ҳисобланади. Рақобатбардошликка эришиш учун раҳбарлар нафақат 

технологияларни жорий этиш, балки инсон ресурсларига, ижтимоий 

масъулиятга ва экологик барқарорликка ҳам эътибор қаратишлари лозим.  

Замонавий бошқарувнинг асосий тамойили — инновацион, рақамли ва инсон 

марказли ёндашувдир. Келажакда менежмент тизимлари сунъий интеллект, 

рақамли иқтисодиёт ва ижтимоий масъулият тамойиллари билан чамбарчас 

боғлиқ бўлади. Шундай қилиб, келажак менежменти — бу ақлли 

технологиялар, инсон капитали ва ижтимоий масъулият уйғунлигига 

асосланган бошқарув тизимидир.  

                                 Фойдаланилган адабиётлар.  

БОШЛАНҒИЧ ТАЪЛИМДА ОНА ТИЛИ ДАРСЛАРИНИ 

 САМАРАЛИ ЎҚИТИШ ЙЎЛЛАРИ 

Мамазуллунова Фаридахон Хасановна 

Асака шахар, 52-умумтаълим мактаби,       

бошланғич таълим ўқитувчиси 

Аннотация. Ушбу мақолада бошланғич таълим босқичида она тили 

фанини ўқитишнинг асосий мақсад ва вазифалари, замонавий таълим 

технологиялари ҳамда ўқувчиларда нутқ маданиятини шакллантириш усуллари 

ёритилган. Дарс жараёнида ўқувчиларнинг ёш ва психологик хусусиятларини 

ҳисобга олган ҳолда самарали ўқитиш методлари тавсия этилган. Бошланғич 

таълим жараёнида она тили фанини самарали ўқитиш усуллари, замонавий 


